
Нұр-Сұлтан қаласы әкімдігінің "Мемлекеттік академиялық филармония" МКҚК сыбайлас жемқорлыққа қарсы іс-қимыл бойынша 

2019 жылы атқарылған жұмыстар туралы ақпарат

"Мемлекеттік академиялық филармония" Нұр-Сұлтан қаласы әкімдігінің МКҚК-да Қазақстан Республикасының 2015 – 2025 жылдарға арналған сыбайлас жемқорлыққа қарсы стратегиясын іске асыру және Астана қаласы әкімдігінің көлеңкелі экономикаға қарсы іс-қимыл жөніндегі 2018 – 2020 жылдарға арналған өңірлік іс-шаралар жоспарын басшылыққа ала отырып, Кәсіпорын жұмысының айқындығын, толыққандылығын және өзектілігін қамтамасыз ету мақсатында қызметкерлер үшін сыбайлас жемқорлыққа қарсы іс-қимыл мәселелері бойынша жиналыстар өткізілді. Сыбайлас жемқорлық тұрақты мұқият зерделеуді, жүйелік ұстанымды, кешенді және жедел қарсы іс-қимылды талап ететін қазіргі заманғы қоғамның жағымсыз құбылысы болып табылады. Еліміздегі сыбайлас жемқорлық деңгейі мен ауқымы экономикалық дамуды тежейді, инвестициялық ахуалға жағымсыз әсерін тигізеді, елдің имиджін және Қазақстан Республикасымен ынтымақтастықта халықаралық қызығушылықты төмендетеді. Осыған байланысты, Қазақстанның мемлекеттік саясатының негізгі басымдығы сыбайлас жемқорлыққа қарсы күрес болып табылады. Сыбайлас жемқорлықпен күрес - біздің ортақ парызымыз.
Сыбайлас жемқорлық ұлттық қауіпсіздікке қатер төндіретін өтімді және ең қауіпті әлеуметтік жағымсыз құбылыстардың біреуіне жатқызылуы мүмкін, оның зиянды әсері кез-келген елде мемлекеттік құрылым мен дәстүрлеріне қарамастан сезіледі. Толық жемқорлықты жою бірде-бір мемлекетке мүмкін болмады, бірақ қоғам сыбайлас жемқорлық шегін төмендетуі мүмкін.
Соңғы жылдары Қазақстанда сыбайлас жемқорлыққа қарсы іс-қимылдарға жоғары деңгейде мемлекеттік басқаруда үлкен назар аударылуда.
Қазақстан Республикасы - бастапқы даму кезеңдерінде сыбайлас жемқорлық құқық бұзушылықтармен күреске үлкен көңіл бөлген кеңестік кеңістіктегі алғашқы ел және 1998 жылғы 2 шілдеде № 267-І "Сыбайлас жемқорлыққа қарсы күрес туралы" Қазақстан Республикасының Заңын қабылдады.
Сонымен қатар, Қазақстан Республикасының 1997 жылғы Қылмыстық кодексінде лауазымды тұлғалармен жасалған қылмыстар "Мемлекеттік қызмет мүддесіне қарсы қылмыстар" 13-тарауында бекітілді.
1998 жылғы қыркүйек айында Қазақстан Республикасы Президентінің Жарлығымен Мемлекеттік қызмет істері агенттігі құрылды. "Мемлекеттік қызмет туралы" ҚР Заңында сыбайлас жемқорлық құқық бұзушылық жасаған тұлғалардың мемлекеттік қызметке кіруін шектеумен байланысты сыбайлас жемқорлыққа қарсы бірқатар нормалар бекітілді және мемлекеттік қызметшілерге жазалар қолдану тәртібі анықталды.
Бұдан басқа, сыбайлас жемқорлықтың алдын алу және күресу мақсаты мемлекеттік саясат туралы көптеген құжаттарда, оның ішінде Президенттің жыл сайынғы жолдауында бекітілген. 

Кәсіпорын қызметінде сыбайлас жемқорлық көріністерінің алдын алу мақсатында сыбайлас жемқорлыққа қарсы мәдениет деңгейін арттыру бойынша жұмыстар жүргізілуде.
Этикалық кодекс нормаларын қатаң сақтау сыбайлас жемқорлық көріністерінің ықтималдығының азаюына моральдық жағдайды қалыптастыруға ықпал етеді, себебі мемлекеттік қызметшінің этикасы сыбайлас жемқорлықты жою шарттарының бірі болып табылады. Сонымен қатар, Этикалық кодекс нормаларын сақтау мәдениет қызметкерлерінің және тұтастай алғанда мемлекеттік қызметтің беделін арттыруға ықпал етеді.

